
ma’alo’ kamatortoroe’

potngor ila ka hahila: ’am kaSlatar ray kakiS’ol’olae’an kakiSka:atan.
haeba:an ka ’ach’achael mowa:i’ patSoSowaw. mahoero: yami kiSka:at
rini, yami naka ’achae’ tacw’an kakaykayzaeh a tomal, rini akoey ka ’ima
kayzaeh ma’ hayza’ ka ’ima ’omahowiS ka’az’azemen.

Sahpi:ih ila ray haeba:an kaSangayan, yako ma’
rima’ ila ray kakiSwazwazan kakiSka:atan *am kiSka:at ila. ’oka’ o, ya:o

maSriyae’ a tomal kakhayza’an mita’ pinakakSiyae’an hahila:. mak’aehae’

kamatortoroe’ ma’an rengreng ka’az’azemen ’oyaeh, siya pakpakaysawa’an.

kamatortoroe’ ta:in rengreng sawsawa’an, ki siya ma’onhael kayzaeh
ka hina’azem, ’ana hiya’ ma’onhael ma’ repe’en nisiya. kakhayza’an ya:o
hila:an kayni’ maShaha:1’, ma’ ma’az’azem kamatortoroe’ am tomortoroe’
o ’am ponrowa’ mita’ ka kina:at hopay a tomalan. ’isa:a’ ya:o nonak rima’
komi:im hi siya Sa’, am tomilhaelhael. siya makSa’ Somiwa’ komoSa’,
“’a:ay! ” yako ’okay ’angangi, ’okay koSa’, “’omayboel hi siya ’am
matawaw.” siya makakreng tomortoroe’ ’iyakin, ’am nak’ino’ matawaw?

nak’ino’ mayaka:i’ kayzaeh?

sin’elan ni kamatortoroe’ ta:in ’okik tomal a tomal nak ’ita’

hingha’. ’oka’ o, siya makakreng tomortoroe’ am mobe:ay nisiya ka
kinra:aman saboeh no korkoring. So: yami hayza’ ka ’ima ’awmomza’ ma’
kayzaeh somingozaw hi siya, maechrahrang ma’ kayzaeh. ma’an kinita’ siya
naka ’a’oral ray naba:an maSnabeSbheS, yami naka pongaeh a hinbetel
poralomon nisiya. So: ’oka’ ka ’a’oral pa’is’oeh ka ra:1’, ma’ ’am ’oka’

ma

ka ’ima kayzaeh ka pongaeh ki hinbetel. siya rengreng manabih Sa’, “’i
kayzaeh ka ka:i’ nakhara ray ’amiSan pakha:olhoel ka
mace’iyach; ’ima ’aewhay ka ka:i’ naka Siba:i’ koma:as Sanpangih ka
mae’iyaeh.”

kamatortoroe’ So’o ma’alo’ a tomalan!
ray kakiS’ol’olae’an kakiSka:atan malahang a tomal ’1yakin o tomortoroe’
ka kinra:aman ’iniya’om. So: ’oka’ ka tinortoroe’ niSo’, yako ’am haSa’
ma’az’azem naka ’o’owa’ nanaw. kamatortoroe’ ma’alo’! mayhael ya:o
kiSka:at ma’ ’am mahoero: niSo’ ka tinortoroe’ makakreng kiSka:at, So:

kaSlatar ila ma’ >am makakreng matawaw, Sobaeh niSo’ ka tinortoroe’.

ma’alo’ kamatortoroe’, So’o pakhopayen ila!

